
Ondes autes dl mer ntëur a mé,
dut se muev via y ca y su y ju.
Frëit y mol sënti do l spinel ju,
dut a scur, n aud mé fuera dl motor.

Ma cie ei pa mei fat de mel,
chësc mond messëssa pu vester tan bel.
Mé jënt che patësc, zënza n daunì,
che lascia si mond per jì a crì.

Tl cë mé un pensier, ruvons’a tosc?
La tëma me fej for plu zitré.
La speranza ie ultima, la ne va nia sot,
do l burt tëmp vëniel for inò bel.

L viac ie lonch y melsegur,
da maië y bever chël n ei mo n puech,
almanco unissel tosc linëus
acioche pudessan se dé forza ntra nëus.


